
Опис на работни задачи и одговорности на
Консултант за спроведување на активности од Маркетинг Планот на АДКОМ
I. Позадина
АДКОМ -Здружение на даватели на комунални услуги на Република Северна Македонија е добро етаблирано и ужива кредибилитет меѓу главните чинители, посветено да им служи на своите членови и да ги поддржува во подобрувањето на работата на комуналните услуги.

АДКОМ има суштинска улога, односно да нуди поддршка и техничка експертиза на своите членови. Сепак, поради зголемениот број на барања за поддршка на членовите, како и многу прогресивната и постојано променлива средина, АДКОМ идентификуваше потреба од понатамошен развој на Здружението за да може ефективно да одговори на потребите на своите членови и да им помогне да се подобрат нивните услуги. Свесни за аспектите што може дополнително да се подобрат, но и за потенцијалите и силните страни што може дополнително да се искористат, АДКОМ го разви проектот „Зајакнување на АДКОМ за одржлив развој, развој на капацитети и застапување на членките“, поддржан од „Регионална мрежа за развој на капацитети (RCDN) за водни услуги“. 
Главната цел на овој проектот е да обезбеди одржлив раст, да го поттикне развојот на капацитетите и да ја подобри застапеноста на своите членки, позиционирајќи го АДКОМ како издржлива и влијателна асоцијација посветена на сеопфатното унапредување на својата мисија и цели.

„Регионална мрежа за развој на капацитети (RCDN) за водни услуги“ има за цел да ја зголеми ефективноста и ефикасноста на Здруженијата на јавните комунални претпријатија и на единиците на локалната самоуправа во шесте земји од Западен Балкан, што придонесува за поквалитетно обезбедување на услугите од страна на нивните членови, што на крајот овозможува да се испорачаат квалитетни услуги за населението, во согласност со меѓународните стандарди. RCDN се надоврзува и ги интегрира постојните активности за развој на капацитетите, на национално и на регионално ниво, и го олеснува зголемувањето и понатамошната репликација низ целиот регион. Зајакнувањето на капацитетите на здруженијата за колаборативна испорака на развој на капацитетите е суштината на методолошкиот пристап.
RCDN е заеднички финансиран од Швајцарскиот државен секретаријат за економски прашања (SECO) и Германското Сојузно Министерство за економска соработка и развој (BMZ), а административно е вграден во Проектот на ГИЗ „Отворен регионален фонд за Југоисточна Европа - модернизација на услугите во Општините (ORF MMS)“.

Во идниот период АДКОМ треба да работи на зацврстување на својата видливост како пред членките така и пред сите останати засегнати страни. За таа цел потребно е постојано да биде присутен во јавноста преку различни медиуми и да ги споделува сите добри практики и активности што ги презема, а се во насока на зголемување на нејзината улога на поддржувач на сите ЈКП.

Овој приоритет бара да се спроведат два типа на истражувања преку кои ќе се оцени свесноста за улогата на ЈПК, а потоа ќе се изнајдат начини за нејзино подигнување.

Својата видливост АДКОМ ќе ја постигне преку низа активности кои треба да бидат во фокусот на неговото идно работење. Прва активност која треба да ја преземе заради реализирање на оваа цел е спроведување на истражувања, и тоа:

· Квантитативни – како граѓаните ги доживуваат ЈКП, какви се нивните перцепции во врска со истите, дали го сметаат јавните комунални претпријатија за одговорни компании со современ стил, дали веруваат во ефикасноста на услугите кои ЈКП им ги овозможува, дали сметаат дека истите може да се подобрат итн. Овие истражувања може да се спроведат преку интервју или организирање на фокус-групи. Резултатите ќе придонесат да се утврдат активности и комуникациски алатки за одредени теми: корекции во системот и постапките кои се однесуваат на грижата кон конкретното ЈКП; начин како тоа подобрување да се комуницира и сл.

· Квалитативни – спроведување на интервјуа со самите ЈКП во врска со нивните потреби, што треба да се пренесе до јавноста и со која цел. И кај ова истражување може да се направат и фокус-групи на кои ќе бидат присутни повеќе претставници на ЈКП и на кои ќе се дискутира за заедничките теми кои се од заеднички интерес да се споделат со јавноста, односно да се подигне општата свест. Истовремено, пожелно е да се спроведува  анкета на членките преку која ќе се мери степенот на нивното задоволство од членувањето, бенефитот кој го добиваат, исполнувањето на нивните очекувања и сл. Електронската анкета е поефикасна, но заради постигнување на поголем степен на персонализација може да се организираат индивидуални средби со членките. 


Тренинг центарот на АДКОМ  има за цел преку развиените мерки и активности да споделува информации, знаење и искуство од областа на комуналните дејности помеѓу ЈКП. Истовремено, има задача да воспостави координација и синергии помеѓу различните проекти во делот на градење на капацитети на ЈКП во комуналната сфера како во земјата така и во регионот.

Оваа цел АДКОМ ќе ја остварува преку испорака на обуки а за оваа цел потребна е голема свесност за вложување во човечките ресурси. 

Бидејќи се работи за воведување на услуга која ќе се испорачува од страна на специјално дизајниран тренинг центар, примарната цел  е поттикнување заинтересираност кај потенцијалните учесници. На овој начин ќе се гради професионализам кој ќе води кон издигнување на центарот на ниво на едукативен центар кој нуди професионални услуги. Со цел да се претстави пред јавноста како уникатен тренинг центар потребно е да се спроведе соодветна маркетинг-кампања.
II. Цел на задачата

Главната задача за која се ангажира консултантот е спроведување на две цели од Маркетинг планот на АДКОМ. 
Општата цел на оваа задача е да се избере Консултант кој ќе работи на спроведување на горенаведените активности од маркетинг Планот на АДКОМ. 
II. Одговорностите и задачите на Консултантот, се состоjат од 2 групи на активности:
Сет на активности 1: Спроведување на истражувања

1. Дизајн и подготовка на истражувачки инструменти

· Изработка на квантитативни и квалитативни прашалници за истражување на перцепциите на граѓаните за ЈКП и потребите на ЈКП и членките на АДКОМ.

· Дизајн на фокус-групи и индивидуални интервјуа за подлабинско разбирање на ставовите и очекувањата.

2. Спроведување на истражувања

· Организација на анкети со граѓани за да се испитаат нивните перцепции за ЈКП, нивото на доверба и препознавање на ЈКП како одговорни и ефикасни компании.

· Интервјуа и фокус-групи со претставници на ЈКП и членки на АДКОМ, за идентификација на нивните потреби и предизвици и степенот на задоволство со членството.

3. Анализа на резултатите и изработка на извештај

· Анализа на собраните податоци и изработка на сеопфатен извештај кој ќе ги вклучи:

· Контекстот и целите на истражувањето;

· Методологија и таргет групи;

· Заклучоци од анализата;

· Препораки и следни чекори за маркетинг активности;

· Анекси со прашалници и интервјуа за референца.

Очекуван резултат:

· Комплетен извештај од истражувањата кој ќе служи како основа за креирање на маркетинг стратегии и видео материјали за јавноста и членките.

Сет на активности 2: Развој на маркетинг видео материјали
1. Подготовка на содржина за видео материјалите

· Изработка на нараторски текстови и сценарија кои го отсликуваат наодите од истражувањето.

· Идентификација на клучни пораки кои ќе ја подигнат јавната свест за важноста на ЈКП и значењето на комуналните услуги.

2. Снимање и продукција на видео материјали

· Снимање интервјуа и изјави од граѓани, претставници на ЈКП и членки на АДКОМ, врз основа на резултатите од истражувањата.

· Визуелно прикажување на предизвиците и придобивките поврзани со комуналните услуги и тренинг активностите на Центарот.

3. Постпродукција и финализација на видеата

· Монтажа на снимениот материјал со интеграција на нараторски текст и релевантни графички елементи.

· Подготвување на крајните материјали за употреба на различни комуникациски канали (социјални медиуми, веб-страница и класични медиуми).

Очекуван резултат:

· Изработени видео материјали кои се базирани на истражувањата и ја комуницираат вредноста и улогата на ЈКП и Тренинг Центарот на АДКОМ.

III. Профил на Консултан
Познавање на функционирањето и управувањето на Единиците на локална самоуправа и Јавните комунални претпријатија, вклучувајќи процеси, процедури, организациски аспекти, моментален статус и потреби за развој на човечки капацитети  и предизвици, трендови и можности за подобрувања, особено во различни специфични области поврзани со водоснабдувањето, отпадните води и управувањето со отпадот.

Професионално искуство во делот на изготвување на документарни записи и интервјуа ќе се смета за предност.

Јазични вештини: Течно познавање на Македонскиот јазик а познавањето на англиски јазик ќе се смета за предност
ИТ вештини: MS Office (Word, Excel, PowerPoint).

Образование: Универзитетска диплома по општествени науки (правни, економски, филолошки, политички студии).
Друго: Ажурност, висока флексибилност, способност за работа со кратки рокови, подготвеност за патување.

Забелешка: Работно искуство од најмалку 10 години во областа ќе се смета за предност.

IV. Понуда

Понудата треба да се поднесе најдоцна до 28/11/2024 година до 15 часот. Предлогот треба да се поднесе на Македонски јазик по е-пошта, на adkommk@gmail.com или директно во извршната канцеларија на АДКОМ и треба да  ги содржи следните делови:

· Лична биографија ,

· Финансиска понуда која треба да содржи:

- цена за еден ден

- предложен број на денови за ангажман

- вкупна понуда за ангажманот

Цените да бидат наведени во денари во бруто износ
V. Критериуми за евалуација и бодување

Понудите ќе се оценуваат врз основа на правилникот за избор на тренери и консултанти на АДКОМ.
VI.   Лице за контакт

Референтното лице за оваа задача е Лолита Стојановска.
Адреса на е-пошта: adkommk@gmail.com 

VII. Измена на условите

 АДКОМ го задржува правото да ги менува условите на повикот во секое време по сопствена дискреција.
VIII. Прифаќање и отфрлање на понудите

АДКОМ не мора да ја прифати понудата со најниска цена или било која понуда. По сопствена дискреција,  АДКОМ го задржува и правото да отфрли некоја или сите примени понуди и да ја прифати секоја понуда што ја смета за поволна, без разлика дали е понудата со најниска цена или не. АДКОМ нема никаква обврска да додели договор и го задржува правото да го прекине процесот на барање на понуди во секое време и да се повлечат од дискусиите со сите или со кој било од Консултантите кои одговориле. АДКОМ го задржува правото да ја прифати предложената понуда целосно или делумно, да одбие која било или сите понуди, да се откаже од сите помали неформалности, неправилности или технички работи и да ја прифати понудата која се смета за најповолна за здружението и RCDN.

IX. Сопственост

Сите материјали, документи и информации подготвени, развиени или приспособени од Консултантот и користени за целите на подготовка, реализација и олеснување на задачите се во сопственост на АДКОМ и RCDN. Консултантот се согласува дека ниту еден дел од материјалите, документите и информациите не смеат да се репродуцираат или дистрибуираат во каква било форма, или на кој било начин, или да се складираат во база на податоци или систем за пребарување, за какви било други цели и цели освен оние поврзани со овој Повик, без претходна дозвола од АДКОМ.
X. Услови и плаќање

Консултантот ќе биде ангажиран со посебен индивидуален договор, потпишан од АДКОМ и ќе биде исплатен по поднесување и одобрување на наведените испораки погоре. Консултантот ќе испрати Табела со работни саати заедно со испорачаните резултати за да се продолжи со плаќањето.

Плаќањето ќе се заснова на реалниот број на работни денови (според доставената Табела со работни саати) потрошени за развој на секој испорача резултат, но да не го надминува одобрениот број на денови за Консултантот. 

Исплатата ќе биде извршена двократно, по доставување на фактура од страна на Консултантот:

· Прв дел: По испорака на првиот сет на активности
· Втор дел: По испорака на вториот сет на активности
XI. Индикатори за успешност и Евалуација на работата
Индикаторите што ги одразуваат перформансите на Консултантот се: Навремена и квалитетна презентација на резултатите и очекуваното. Изведбата на Консултантот ќе биде оценета од АДКОМ по реализацијата на задачата.

Анекси:

Сите и анекси ќе му бидат доставени на Консултантот по потпишување на договор со АДКОМ.

